
9-CU SİNİFDƏ “METALLAR” MÖVZUSUNUN TƏDRİSİNDƏ 

AZƏRBAYCANIN MİNERAL SƏRVƏTLƏRİ İLƏ 

ƏLAQƏLƏNDİRİLMƏSİNİN TƏLİM VƏ TƏRBİYƏVİ ƏHƏMİYYƏTİ 

 

Ç.E. Quliyeva
 

Azərbaycan Dövlət Pedaqoji Universiteti 

 

Xülasə: Məqalədə Azərbaycanın mineral sərvətləri təsnif edilir, onun zənginlikləri 

haqqında   məlumat verilir. Onlardan səmərəli istifadə etməklə ölkənin 

iqtisadi inkişafına böyük töhfələr verilməsi problemləri araşdırılır. 

Müəllif problemin həllini təlim prosesində təbii ehtiyatların gənc nəslə 

öyrədilməsində və onların bu sahələrdə peşə seçməsinə, işləməyə hazır 

olmasına istiqamətləndirilməsində görür. Hər bir mövzunun, tədris 

vahidinin sonunda bilik və bacarıqların yoxlanılmasında tətbiq olunan 

ümumiləşdirici tapşırıqların tərtib edilməsində mövzulararası, 

bəhslərarası və siniflərarası inteqrasiya imkanlarının nəzərə alınması əsas 

məsələlərdəndir. Fəndaxili inteqrasiya tələblərini ödəyən tapşırıqlara 

geniş yer verilməsi şagirdləri düşünməyə, obyekt və hadisələr arasındakı 

bağlılığı görməyə, keçilən mövzular arasında əlaqələri dərk etməyə 

şüurlu olaraq mənimsəməyə kömək edir, məntiqi və yaradıcı təfəkkürü 

inkişaf etdirir. 

Açar sözlər: Mineral sərvətlər,  mineral maddələr, filiz yataqları, inteqrativ, 

ümumiləşdirici tapşırıqlar, fəndaxili inteqrasiya. 

 

9-cu sinifdə “Metallar ”mövzusunun tədrisində dərsin motivasiyasını 

maraqlı etmək üçün maraqlı suallar quraraq, yaxud gündəlik həyatımızda, 

sənayenin müxtəlif sahələrində işlənən maşın və mexanizmləri misal göstərməklə, 

metalların həyatımızdakı müstəsna rollarına diqqəti çəkməklə, Azərbaycanın 

mineral sərvətləri ilə əlaqələndirilməsinin  təlim və tərbiyəvi əhəmiyyətindən 

danışmaq məqsədəuyğundur.Sonra şagirdlərin coğrafiya və biologiya fənlərində 

aldıqları biliklərə əsaslanaraq  metalların təbiətdə yayılması haqqında təsəvvürlər 

dialoq yolu ilə genişləndirilir: – “Yer kürəsinin nüvəsini (Fe, Ni), mantiya qatını 

(Al) hansı metallar təşkil edir, litosferdə hansı metallar var? Bitkilərin tərkibində 

metal varmı? Fotosintez prosesində hansı metal iştirak edir (Mg)? Sizcə, metallar 

təbiətdə sərbəst, yoxsa birləşmələr şəklində rast gəlinir? Hansı metallara sərbəst 

(Cu, Ag, Pt, Au), hansılara isə birləşmələr şəklində rast gəlinir (digərləri)?” Bu 

suallara dialoji müzakirə aparmaqla cavab axtarılır.  

Müəllimin müzakirəni metalların təbiətdə yayılması və onların hansı 

birləşmələr (əsasən, oksidlər, sulfidlər, eləcə də digər duzlar) şəklində tapılması 

ilə yekunlaşdırması tövsiyə olunur. Bəzi birləşmələrin formulları lövhədə yazılır. 

Sonra müəllim filiz, metallurgiya haqqında qısa mühazirə söyləyir və metalların 

sənayedə alınmasının ümumi üsullarını sadalayır. Müəllim problemin həllini təlim 

prosesində təbii ehtiyatların gənc nəslə öyrədilməsində və onların bu sahələrdə 

peşə seçməsinə, işləməyə hazır olmasına istiqamətləndirilməsində görür. Fənlərin 

tədrisinin, o cümlədən kimyanın  tədrisində fəndaxili inteqrasiyanın səmərəli, 

ardıcıl sistemli təşkilində dərslikdə hər fəslin sonunda verilən ümumiləşdirici 

tapşırıqlar, mövzuların sonunda təqdim edilən “öyrəndiklərinizi tətbiq edin”, “nə 

öyrəndiniz”, “açar sözlər”,dediklərinizi yoxlayın” kimi fəaliyyət növləri geniş 

imkanlar açır. 

 Hər bir mövzunun, fəslin sonunda xüsusilə şagirdin öyrənməsi, tətbiq 

etməsi daha vacib olan problemlərə dair inteqrativ tapşırıqlara geniş yer 

verilməlidir. Çünki, həmin tapşırıqlar şagirdlərin ayrı-ayrı məzmun xətləri 

əsasında öyrənilmiş bilik və bacarıqların yoxlanılmasına kiçik summativ 

qiymətləndirilməsinə imkan yaradır. Bütövlükdə inteqrativ tapşırıqlar vasitəsilə 

müəllim hər bir bəhsin, bölmənin, yarımillik və illik materialların şagirdlər 

tərəfindən necə mənimsənildiyini biliyini aşkara çıxarmağa, müəyyənləşdirməyə 

imkan verəcəkdir. Fəndaxili inteqrasiya tələblərini ödəyən tapşırıqların həlli 

şagirdləri düşünməyə, məntiqi cavablar axtarmağa, keçilən mövzular arasında 

əlaqələri, bağlılığı görməyə, dərk etməklə şüurlu olaraq mənimsəməyə kömək 

edir. Müəllimlər ümumiləşdirici tapşırıqlara daha ciddi yanaşmalı, onları 

yaradıcılıqla işləməli və şagirdlərə verməlidirlər. Tapşırıqlardan birini fəslin 

mövzulararası inteqrasiyaya dair, birini fəsillərarası inteqrasiyanın əks olunması 

ilə bağlı dəyişdirilməsikifayətdir. Deyilənlərdən aydın olur ki, müəllim 

ümumiləşdirici tapşırıqları hazırlayarkən mövzulararası, bəhslərarası və 

siniflərarası inteqrasiyanın təmin olunmasına nail olmalıdır, bunun üçün özü 

materialları yaxşı bilməlidir ki, onlar arasında inteqrasiyanı sistemli, düşünülmüş 

şəkildə qura bilsin.  

Dünyada iqtisadiyyatının sürətli inkişafı ilə Azərbaycan tanınır. Ölkənin 

iqtisadi inkişafında mühüm rol oynayan amillərdən biri təbii resursların 

zənginliyidir. Lakin ölkəmizin təbii ehtiyatlarından müasir tələblər səviyyəsində 

istifadə olunmur. Ondan daha səmərəli istifadə edilməsi ümumtəhsil məktəb 

fənlərinin tədrisində təbii resurslara dair materialın şagirdlərə öyrədilməsi ilə onlar 

işgüzar, vətənpərvər şəxsiyyət kimi formalaşdırılması ilə nail olmaq mümkündür. 

9-cu sinifdə “Metallar ”mövzusunun tədrisinin Azərbaycanın mineral sərvətləri ilə 

əlaqələndirilməsinin  təlim və tərbiyəvi əhəmiyyətini izahını belə vermək olar: 

Təbiət təsəvvürə gəlməyən dərəcədə dəyərə malik bir sərvət və nemətdir. 

Onun təbii sərvətləri rəngarəng və müxtəlif növlərdədir. Təbii sərvətlər 

bəşəriyyətin varlığı üçün zəruri olub, kənd təsərrüfatı və sənayedə hazır şəkildə 

istifadə olunan təbiət məhsullarıdır. Günəş enerjisi, yerin daxili istiliyi, su, torpaq 

örtüyü, faydalı qazıntılar, bioloji müxtəliflik, əlverişli iqlim şəraiti və s. təbii 

sərvətlər sayılır. Ümumiyyətlə təbiətin ünsür və gücü məhsuldar qüvvələrin 

müasir inkişafda istehlak məhsulu və ya istehsal vasitəsi kimi istifadə olunarsa, bu 

təbii sərvətlər (ehtiyatlar, resurslar) adlandırılır. Təbiətin element və xüsusiyyəti 

maddi nemətlər istehsalında bilavasitə iştirak etmirsə, lakin onun gedişinə təsir 

göstərirsə buna təbii şərait (temperatur, relyef, iqlim, çay şəbəkəsi və s.) deyilir (1, 

.4) İnsanlar tərəfindən istifadə edilən təbii sərvətlər təyinatına, mənşəyinə, istifadə 

üsullarına görə çox müxtəlifdir. Onları öyrənmək məqsdilə  sistemə salmış, təsnif 

etmişlər. Mənşəyinə görə təbii sərvətlər üç böyük qrupda yerləşdirilir: - Mineral 

resurslar (kimyəvi resurslar) - Energetik resurslar - Bioloji resurslar Mineral 

resurslara litosferi təşkil edən və istifadə üçün yararlı bütün maddələr daxildir. 

Onlardan xalq təsərrüfatında mineral xammal, yaxud yanacaq kimi istifadə 

olunur. Bunlara daş kömür, neft, qaz, qaynar şistlər, torf, oduncaq, filizlər, atom 

enerjisi və s. daxildir. Energetik resurslara günəş, kosmos, atom energetikası, 

yanacaq energetikası, termal və digər enerji mənbələri aid edilir. Bioloji resurslara 

canlı mühiti əmələ gətirən komponentlər, insanların maddi və mənəvi 

nemətlərinin mənbələri aid edilir. Bura bitkilər aləmi, heyvanlar aləmi, mənzərəli 

landşaftlar, mikroorqanizmlər və s. daxildir . 

Demək olar ki, Azərbaycan özünün yeraltı və yerüstü sərvətləri ilə dünya 

ölkələri arasında ön sırada dayanaraq,  zəngin sərvətlərinin olması ilə digər 

ölkələrdən seçilir. O, Avropa ilə Asiyanın ortaq qapısı olmaqla əlverişli, təbii 

coğrafi şəraiti və zəngin mineral sərvətləri ilə daim diqqət mərkəzindədir. 

Vətənimizi sevirikmi, onun sərvətlərini qoruyur və onlardan lazımınca 

yararlanırıqmı? Bu sərvətlər sırasında neft, dəmir filizi, mis, qızıl, gümüş, uran, 

civə, polimetallar, əhəng daşı, müxtəlif təbii zonalar, mineral sular və s. saymaqla 

qurtarmaq olmaz. Bu sərvətləri əksəriyyəti müxtəlif sənaye sahələri üçün 

xammaldır və xalqın gələcək rifahında mühüm rol oynayır. Bu cür sərvətləri olan 

ölkədə hər növ sənətkarlıq nümunələri mövcuddur. Məşhur Azərbaycan xalçaları 

sanki təbiətin bütün rənglərini, boyalarını, tarixin bütün nişanələrini özündə 

təcəssüm edir. Bu rənglər, bu boyalar Azərbaycanda bitən təbii bitkilərdən alınır. 

Dünyanın bir çox muzeylərində Azərbaycan ustalarının metal, keramika, ipək və 

ağacdan yaratdıqları dekorativ sənət nümunələri saxlanılır. Çox qürurverici haldır 

ki, bu məmulatları düzəltmək üçün işlənən xammal materiallar, dəmir, gil, ipək, 

müxtəlif növ ağaclar öz vətənimizin sərvətləridir. İllərlə ölkəmizdə neftçıxarma, 

neft-kimya və neft emalı, qazın ixracı ilə sənaye sahələri xüsusi fəaliyyət 

göstərmişdir.  

Beləliklə, neft və qaz da ölkəmizin təbii, yeraltı sərvətləridir. Kənd 

təsərrüfatı isə pambıqçılıq, üzümçülük, tərəvəzçilik və maldarlıq sayəsində inkişaf 

etmişdir. Azərbaycanın hər bir bölgəsi ayrı-ayrılıqda bu sahələrə uyğun təbiətə 

malikdir. Naxçıvanda, Kəlbəcərdə, Masallıda, Lənkəranda, Babadağda və digər 

regionlarda yerdən çıxan qaynar, mineral sular təbiətin möcüzəsidir. Zəngin 

kimyəvi tərkibi və böyük müalicəvi əhəmiyyəti olan bu təbii sular insan 

orqanizmi üçün çox faydalıdır. Su elektrik stansiyaları üçün enerji mənbələri olan 

Şəmkir, Mingəçevir (cənubi Qafqazda ən böyük), Araz, Biləsuvar, Füzuli, 

Sərsəng, Qazax (Taxtakörpü), Xudafərin, Yelkən, İsmayıllı axar çayları 

Azərbaycanın təbiətdə olan ecazkar gözəllikləridir. Azərbaycanın daha zəngin 

resursları onun faydalı qazıntılarıdır. Onlar ölkəmizdə həmişə zəngin olmuş və 

iqtisadi inkişafda mühüm əhəmiyyət kəsb etmişdir.  

Vətənimizin bu sərvətlərinin ölkənin iqtisadiyyatında düzgün istifadə 

olunması üçün yüksək ixtisaslı kadrlar tələb olunur. Belə kadrları yetişdirmək isə  

müəllimlərin öhdəsinə düşür,vətənimizi düzgün tanıtmalı və bu istiqamətdə iş 

aparmalıdırlar.Ona görə də müəllimlər məktəblərdə fənlərin tədrisini yeni müasir 

və bu kimi tələblərə uyğun səviyyədə qurmaqla yanaşı, həm də gəncləri əsil 

vətəndaş kimi yetişdirməlidirlər. Yalnız bu halda gələcəyimiz olan gəncləri 

Respublikanın sərvətlərinə yiyələnməyə qadir ola biləcəklərini dərk edərlər. Bu 

cür sərvətləri olan ölkədə güclü kadrlara olan tələbat ildən-ilə artacaqdır. Odur ki, 

bu sahəyə dövlət tərəfindən daha çox fikir verilməli və gələcəkdə bu sahələrdə 

yalnız milli kadrların işləməsinə nail olunmalıdır. Cavan, gənc mütəxəssislərimiz 

belə sahələrində işləməyə hazır olmalıdırlar. Fənlərin xüsusilə kimya, biologiya, 

coğrafiya, həyat bilgisinin tədrisində müəllim Azərbaycanın təbii resurslarının 

tanıtmalı və onların iqtisadi əhəmiyyəti, ölkə iqtisadiyyatının inkişafına verəcəyi 

töhfələr konkret faktlarla, hesablamaların aparılması ilə öyrədilməlidir. Faydalı 

qazıntılar haqqında danışarkən Böyük və Kiçik Qafqaz dağ sistemlərinin Şərqini 

əhatə edən Azərbaycan Respublikasının ərazisi mürəkkəb geoloji quruluşa malik 

olub faydalı qazıntıların müxtəlifliyi və rəngarəngliyi ilə fərqlənir. Bu gün 

sənayenin, iqtisadi inkişafın əsas dayaqlarından biri dəmir filizi sayılır. 

 Qeyd edilir ki, Azərbaycanda böyük sənaye əhəmiyyətli üç dəmir filizi 

yatağı sənaye əhəmiyyətli Daşkəsəndə yerləşirlər. Onlar haqqında söhbətlərin 

aparılması şagirdlərin mineral sərvətlər haqqında geniş məlumat almalarına şərait 

yaradır. Laçın, Kəlbəcər rayonlarının “Xromid”, filiz yataqları, Balakən-Zaqatala, 

Gədəbəy-Ordubadın “Əlvan və Nadir metal” filiz yataqlarına dair biliklərin 

verilməsi şagirdlərdə vətənpərvərlik tərbiyəsi aşılayır. Təbii qazın çıxarıldığı 

Cənubi Şərqi Qobustan yatağını, təbii Bitum yataqları olan Balaxanı, Binəqədinin, 

Quba rayonu ərazisində yerləşən Yanar şist yataqları haqqında material verilir. 

Mis yataqları əsasən Balakən-Zaqatala, Gədəbəy, Qarabağ və Ordubad Filiz 

rayonlarında cəmləşmişdir. Onlara dair materialın şagirdlərə çatdırılması çox 

əhəmiyyətlidir. Dərslərdə Balakən rayonu ərazisində yerləşən Filizçay yatağı 

haqqında ətraflı izahat verilməsi tələb olunur. Göstərilməlidir ki, Filizçay 

yatağında 80- dan artıq mineral müəyyən edilmişdir. Onlardan mis, qurğuşun, 

gümüş, qızıl, bismud, kobald, kalium, kükürd, selen, tellur kimi qiymətli 

maddələri qeyd etmək olar. Mövzulara uyğun olaraq tikinti materialları ilə bağlı 

gil, tikinti daşı, çınqıl, çay daşı, qum ehtiyatları yataqları haqqında da 

danışılmalıdır.  

Rayonlarımız mineral sularla da zəngindir. Quba, Şamaxı, Şəki, Zaqatala, 

Qax, Qəbələ, Oğuz və digər rayonlarda mineral tərkibli bulaqların suyundan 

xəstələr şəfa tapır. Qeyd olunan bu qədər təbii zəng Təbii resurslar təbiət 

fənnlərinin tədrisində tədricən asandan çətinə, sadədən mürəkkəbə prinsipləri 

əsasında öyrədilməlidir. Şagirdlərin yaddaşında uzun müddət qalması üçün 

müəllim müstəqil işlərə istinad etməlidir. O, təbii resurslar, onların yataqları, 

istismarı, istehsalı, iqtisadi əhəmiyyəti, iqtisadiyyatın inkişafında rolu və digər 

məsələlərə dair şagirdlərə təqdimat, layihə, stend, müxtəlif eksponatların 

hazırlanması kimi müstəqil işlərə cəlb etməklə onlarda nəzəri biliklərinin 

praktikada tətbiqinə nail ola bilər. Belə müstəqil işlərin hazırlanması ilə şagirdlər 

ölkənin təbii sərvətlərini öyrənməklə həmin sahələrin inkişafı, daha səmərəli 

təşkili, müasir texnikanın bu sahədə tətbiqi məsələlərini həll etmək kimi bilik və 

bacarıqlar əldə edərlər. Gələcəkdə belə inkişafa malik gəlirli sahələr üzrə peşə 

seçməyə istiqamətlənmiş olarlar Fənlərin xüsusilə kimya, biologiya, coğrafiya, 

həyat bilgisinin tədrisində müəllim Azərbaycanın təbii resurslarını tanıtmalı, 

onların iqtisadi əhəmiyyətini, ölkə iqtisadiyyatının inkişafına verəcəyi töhfələri 

konkret fakt və hesablamaların aparılması ilə öyrətməyə cəhd göstərməlidir. 

Faydalı qazıntılar haqqında danışarkən Böyük və Kiçik Qafqaz dağ sistemlərinin 

Şərqini əhatə edən Azərbaycan Respublikasının ərazisi mürəkkəb geoloji quruluşa 

malik olub faydalı qazıntıların müxtəlifliyi və rəngarəngliyi ilə fərqləndiyini 

göstərməyə çalışmalıdır. 

Məqalədə Azərbaycanın mineral sərvətləri istifadə edilməsi araşdırılmış, 

onun şagirdlərə öyrədilməsinin səmərəli yolları müəyyən edilmişdir. 

Ц.Е.Кулиева 

Учебное и образовательное значение минеральных ресурсов Азербайджана в 

обучении «Металлам» в 9 классе 

РЕЗЮМЕ 

 

В статье классифицируются природные ресурсы Азербайджана, даются 

сведения об их богатейшем составе. Называясь минеральными, энергетическими и 

биологическими ресурсами, они соединяются в трех группах. Решение этой 

проблемы автор видит в изучении природных ресурсов в процессе обучения 

учащихся, в выборе их профессии в этой области и подготовке их к работе в этом 

направлении. В конце каждой темы, учебной единицы при проверке знаний и 

способностей, при составлении применяемых обобщающих заданий одним из 

вопросов является учет междискуссионных и межклассных интеграционных 

возможностей. Отведение широкого места заданиям соответствующим 

внутрипредметным интеграционным требованиям, побуждает учеников думать, 

видеть связь между объектом и событиями, мысленно усваивать связи между 

проходимыми темами, развивает логическое и творческое мышление. 

 

Ключевые слова: Природные достояния, ресурсы, минеральные элементы, рудные 

месторождения, интегративные, обобщающиезадания, внутрипредметная 

интеграция. 

 

Ch.E. Guliyeva 

Educational and educational importance of Azerbaijan's mineral resources in 

teaching "Metals" in 9th grade 

SUMMARY 

 

The article classifies natural resources of Azerbaijan, informs about its richness. 

They are merged into three large groups, including mineral, energetic and biological 

resources.It is recorded that such a rich natural resource has not been properly used. 

Through the effective use of them, the problems of giving great contribution to the 

economic development of the country are investigated. The author sees the solution of the 

problem in teaching of natural resources to the younger generation in learning process 

and in directing them to choose a profession in these areas and to prepare for work. It is 

one of the main matters to take into account the opportunities for the inter-subject, inter-

discussion and inter-class integration and skills and in the development of the applied 

generalizing tasks at the end of each topic and educational unit. Giving wide coverage to 

the tasks meeting the requirements of the intra-subject integration helps the pupils to 

think, see the relation between the objects and events, understand and consciously 

perceive the relations between the subjects taught, and develops the logical and creative 

mind. 

 

Key words Natural resources, resource,  mineral substances, are deposits, integrative,  

logical,  intra-subject integration. 


